
Нан-өмірдің нәрі

Білім беру саласы:   Коммуникация, әлеумет, таным. 
Ұйымдастырылған оқу қызмет  түрі:  Сөйлеуді дамыту, айналамен таныстыру, көркем әдебиет                           
Нан-өмірдің нәрі
Мақсаты:  Балаларға грамматикалық түрде жүйелі сөздер арқылы сөйлем құрауды үйрету, сөздік қорларын дамыту, нанды қадірлей білуге, сұрақтарға толық жауап бере білуге және сурет арқылы әңгімелей білуге баулу. Қолдың ұсақ моторикасын дамыту және тыныс алу мен шығару жаттығуларын қалыптастыру.
Көрнекіліктер: «Нан –біздің байлығымыз» сурет сериясы, бидай сабақтары, ұн, нан түрлері
Алдын-ала жұмыс:  бидайды өндіріп, оны бақылау, нан түрлерімен таныстыру, мақал-мәтел, тақпақ жаттау
	Әрекет кезеңдері
	Тәрбиешінің іс-әрекеті
	Балалардың іс-әрекеті

	Мотивациялық
Қозғаушы

















Іздену-ұйымдастырушы.


































































Рефлексивті-коррекциялаушы


	-Балалар, біздің топқа көптеген қонақтар келіп отыр,кәне қонақтармен сәлемдесейік.
Қуан, шаттан, алақай!
Қуанатын келді күн,
Күліп шықты күн бүгін,
Қайырлы таң! Қайырлы күн!
-Сәлеметсіздер ме, балалар!
- Балалар шеңбер жасап тұрайық. Шеңберден басқа неге ұқсаймыз?
-Енді қол ұстасып тұрайық, бір-біріңнің қолдарыңды ұстап тұрғанда нені сезінесіңдер?
-Ендеше бәріміз бір-бірімізге, қонақтарға жылы лебізімізді білдірейік.
-Ендеше осы жылылықпен, татулықпен оқу қызметін бастайық.
Сарғайды тоғай
Сап-сары маңай
Соңғы әнін айтып
Құс кетті қайтып
-Өлеңде жылдың қай мезгілі суреттелген?
-Күз мезгіліне неше ай жатады?
-Бір жылда неше мезгіл бар?
-Енді балалар «Жыл мезгілі» атты ойын ойнайық.
-Осы жыл мезгілдері туралы кім тақпақ айтып береді?
-Балалар, жыл мезгілі туралы жақсы біледі екенсіңдер.Енді орындарыңа отыра қойыңдар.
-Мен сендерге жұмбақ жасырамын, жұмбақты шешсеңдер жаңа сабақтың тақырыбын табасыңдар.
Асты тас, үсті тас,
Ортасында піскен ас.
Сары ұзын сабағы
Дәні-халық тағамы
-Бүгінгі оқу қызметінің тақырыбы «Нан –өмірдің нәрі»деп аталады.
-Мен неге жұмбақты бидай, нан туралы жасырдым. Нанды неден пісіреді?
-Ал ұнды бидайдан жасайды. Міне балалар бидай. Мынау бидайдың сабағы, мұртшалары, ал мынау дәні Бидайдың көп өсіп тұрған жерін егіс даласы деп аталады.
Балалармен бірге моторикалық жұмыс жасау. Бидай дәнін қолдарына ұстап көрсету,  үрлету.
-Қәзір сендермен «Әжесі мен немересі» деген диалог-әңгімені көріп тамашалайық.
Бірде Санжар әжесімен еріп егіс даласына келеді. Ол шашақты басы иіліп тұрған бидайды көріп әжесінен:








-Балалар, сендерге әңгіме ұнады ма?
-Санжар әжесімен қайда келді?
-Ол егіс даласында нені көрді?
-Әжесі немересінің сұрақтарына не деді?
-Ал енді балалар біз сендермен суреттер бойынша нанның дастарханымызға қалай келетінін біліп, үйренеміз.
/суреттерді көрсете отырып әңгімелеу/
-Міне, балалар, сендер нанның дастарханға қалай келетінін түсініп білдіңдер.
Енді осы нан туралы тақпақ,мақал-мәтелдеріңді айтып бере қойыңдаршы
Тақырыпты қорытындылай келе балаларды мақтап - мадақтау
	Балалар тәрбиеші,логопед- мұғаліммен бірге ішке кіреді, қонақтармен амандасады.





-Күнге, допқа, дөңгелекке

-Жылылықты, ыстықтықты сезінеміз
-Қайырлы күн
-Әрқашан күн сөнбесін
-Күн әрқашан жылуын берсін
-Бәріміз күндей жарқырайық





-Күз мезгілі
-Үш ай. Қыркүйек,-қазан, қараша
-Төрт мезгіл бар.
-Қыс, көктем, жаз, күз
Балалар үстел үстінде жатқан суреттерді құрастырып, жылдың қай мезгілі екенін айтып береді.
Камран, Шерзот, Әсел, Алтынай жыл мезгілдері туралы тақпақтарын айтады.



    -нан


   -бидай



    -Ұннан

-Әже, мына өсіп тұрған не?
-Балам бұл өсіп тұрған «нан»
-Нан болса, таба наны қайда?
-Таба нанда осы дәннің ішінде
-Ал тоқаш ше?
-Ол да осы дәннің  ішінде           
-Бауырсақ ше?
-Бауырсақ та осы дәнге сыйып тұр
-Әже, кіп-кішкентай дәнге осынша көп дән қалай сыйып тұр?
- «Ас атасы-нан. Нан атасы-дән»деген осынша мол дүние, тоқшылық әрбір дәннің ішінде.
Балалар сұрақтарға жауап береді

Нан ардақты адал ас
Кәрі, жас одан аттамас
Ақ дастарқан үстінде
Қол жумай оны ұстамас
Нұрали:
Нан қиқымын жимаған
Нағыз надан дейді атам
Нанды шашпай жинаған
Нағыз адам дейді атам
Кәусар:
Адам жерге нәр береді
Жер адамға дән береді


Күтілетін нәтиже:
Білуі қажет: бидай, ұн, нанның адамға тигізер пайдасы, сурет бойынша әңгімелеу
Қалыптасқан түсініктер:  Мақал-мәтел,тақпақтар айтады, жыл мезгілдерінің ерекшеліктері жайлы түсініктері қалыптасқан
Орындаушының қабілеті:  Сурет бойынша мазмұнды әңгіме құрау, тақпақтарды мәнерлеп айту.

